
---------------------------------------------------------------------------------
«Պետական ոչ առևտրային կազմակերպությունների մասին» Հայաստանի Հանրապետության օրենքի 11-րդ հոդվածի 3-րդ մասին համապատասխան՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի դեկտեմբերի 26-ի <<Գյումրու Մ. Նալբանդյանի անվան պետական մանկավարժական ինստիտուտ>> պետական հիմնարկը վերակազմակերպելու և <<Գյումրու Մ. Նալբանդյանի անվան պետական մանկավարժական ինստիտուտ>> պետական ոչ առևտրային կազմակերպության կանոնադրությունը հաստատելու մասին>> N 2175-Ն որոշման  մեջ կատարել հետևյալ փոփոխությունները և լրացումները`
1) որոշման 5-րդ կետի << ա) >> ենթակետը շարադրել հետևյալ նոր խմբագրությամբ`

<<ա) բարձրագույն մասնագիտական, հետբուհական մասնագիտական, միջին մասնագիտական, միջնակարգ լրիվ (ընդհանուր) կրթության (ավագ դպրոց)  կազմակերպում>>.

2) որոշմամբ հաստատված հավելվածի`

ա)  12-րդ կետի << ա)>> ենթակետը շարադրել հետևյալ նոր խմբագրությամբ` 

<<ա) բարձրագույն մասնագիտական, հետբուհական մասնագիտական, միջին մասնագիտական, միջնակարգ լրիվ (ընդհանուր) կրթության (ավագ դպրոց)  կազմակերպում >>.

բ) 20-րդ կետի <<զ>> ենթակետում <<կանոնադրությունները>> բառից հետո լրացնել <<ինստիտուտի կառուցվածքային ստորաբաժանումների հիմնական գործունեությունն ու ուսումնական գործընթացը կանոնակարգող ներքին իրավական այլ ակտեր>> բառերը.

գ) 20-րդ կետի <<է>> ենթակետում <<անվանացանկեր>> բառից հետո լրացնել նոր նախադասություն. <<Ինստիտուտի գործունեության բնագավառներին, նպատակներին և խնդիրներին համապատասխան` լիազոր մարմին է ներկայացնում առաջարկություններ նոր մասնագիտություններով կրթական ծրագրեր իրականացնելու վերաբերյալ>>.

դ) 37-րդ կետի <<ա>> ենթակետից հանել <<միջազգային>> բառը, իսկ <<գ>> ենթակետն ուժը կորցրած ճանաչել:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
<<ՀՀ կառավարության 2002 թվականի դեկտեմբերի 26-ի  N 2175-Ն որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ 

1. Անհրաժեշտությունը.

ՀՀ կառավարության 2002 թվականի դեկտեմբերի 26-ի N 2175-Ն որոշման մեջ լրացումների և փոփոխությունների ընդունումը կնպաստի ԳՊՀ-ում  բարձրագույն կրթական բարեփոխումների իրականացման և Բոլոնիայի գործընթացի սկզբունքներին համապատասխանեցման շարունակականության ապահովմանը:

2. Ընթացիկ իրավիճակը և խնդիրները.

Գյումրու Մ.Նալբանդյանի անվան պետական մանկավարժական ինստիտուտ> ՊՈԱԿ-ի գործող  կանոնադրությունը հաստատվել է Հայաստանի Հանրապետության կառավարության 2002 թվականի դեկտեմբերի 26-ի N2175-Ն որոշմամբ: Առաջարկվող նախագիծն ամբողջությամբ համապատասխանեցվել է վերջին տարիների ընթացքում բարձրագույն և հետբուհական մասնագիտական կրթության ոլորտը կանոնակարգող օրենսդրության մեջ կատարված բոլոր փոփոխություններին և լրացումներին:  

3. Տվյալ բնագավառում իրականացվող քաղաքականությունը.

Գործող քաղաքականության փոփոխություն չի նախատեսվում: Իրականացվող քաղաքականությունը նպատակաուղղված է բուհի ակադեմիական ազատությունների ընդլայնմանը և կրթության ոլորտում բարեփոխումների իրականացմանը: 

4. Կարգավորման նպատակը և բնույթը.

Հստակեցվել են ինստիտուտի կողմից իրականացվող ձեռնարկատիրական գործունեության տեսակները, մասնավորապես՝ որպես ձեռնարկատիրական գործունեության տեսակ ավելացվել է միջնակարգ լրիվ (ընդհանուր) կրթության (ավագ դպրոց)  կազմակերպումը:

Ինստիտուտին կից դպրոցի հիմնումը` հանրակրթական ծրագրով գործունեություն իրականացնելու համար, հնարավորություն կստեղծի ինստիտուտը համալրելու առավել բանիմաց, գիտակ ուսանողներով: Շիրակի մարզի Աշոցքի և Ամասիայի տարածաշրջաններում չկան ավագ դպրոցներ: Նշված տարածաշրջանների աշակերտները հնարավորություն կունենան սովորելու ինստիտուտին կից դպրոցում` օգտվելով ինստիտուտում առկա հանրակացարանային պայմաններից:

Հստակեցվել է Կանոնադրության 33-րդ կետը` հանելով <ընտրել ֆակուլտետի դեկանին> բառակապակցությունը: Համաձայն կանոնադրության 20-րդ կետի ժ ենթակետի` գիտխորհուրդն է կազմակերպում թափուր տեղերի թեկնածուների մրցութային ընտրությունները:  

5. Նախագծի մշակման գործընթացում ներգրավված ինստիտուտները և անձիք. 

Նախագիծը մշակվել է ԳՊՄԻ-ի համապատասխան մասնագետների կողմից, որը հավանության է արժանացել ինստիտուտի կառավարման խորհրդի կողմից:

6. Ակնկալվող արդյունքը.

<<Գյումրու Մ.Նալբանդյանի անվան պետական մանկավարժական ինստիտուտ>> ՊՈԱԿ-ի կանոնադրության մեջ լրացումների և փոփոխությունների կատարումը հնարավորություններ կընձեռի ԳՊՄԻ-ի կրթական և գիտական գործունեության արդյունավետության բարձրացման և իր առջև դրված խնդիրների պատշաճ իրականացման համար: Կանոնադրության նախագիծը մեծապես կնպաստի կրթության որակի շարունակական բարելավմանը, գիտահետազոտական աշխատանքների որակական մակարդակի բարձրացմանը: 

Արմեն Աշոտյան
	Տեղեկանք
<<ՀՀ կառավարության 2002 թվականի դեկտեմբերի 26-ի N 2175-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին

	Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:


	Տեղեկանք
<<ՀՀ կառավարության 2002 թվականի դեկտեմբերի 26-ի  N 2175-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1
	ՀՀ կառավարության որոշման նախագծի մասին ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2
	ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին:  


ՏԵՂԵԿԱՆՔ

<<ՀՀ կառավարության 2002 թվականի դեկտեմբերի 26-ի N 2175-Ն որոշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունման վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարության ս/թ օգոստոսի 24-ի հմ. 1/4.3-2/11039-12 գրություն
	Առաջարկություն և դիտողություն չունի:


	-
	-

	ՀՀ էկոնոմիկայի  նախարարության ս/թ օգոստոսի 28-ի հմ. 01/12.2.1/4376-12 գրություն
	Առաջարկություն և դիտողություն չունի:


	-
	-

	ՀՀ ԿԱ պետական եկամուտների կոմիտեի ս/թ օգոստոսի 24-ի հմ. 02/3-3/8957-12 գրություն
	Առաջարկություն և դիտողություն չունի:


	-


	-

	ՀՀ արդարադատության նախարարության ս/թ սեպտեմբերի 25-ի հմ. 01/5869-12 գրություն
	Առաջարկություն և դիտողություն չունի:


	-
	-

	ՀՀ  կառավարության աշխատակազ-մի ս/թ հոկտեմբերի 16-ի հմ. 02/14.1/14743-12 գրությամբ ներկայացված իրավաբանական վարչության եզրակացությունը
	Նախագծի 1-ին կետի 2-րդ ենթակետի <<դ>> պարբե-րության համաձայն ֆակուլ-տետի խորհրդի իրավասու-թյուններից դուրս է բերվում դեկանի ընտրության լիազո-րությունը, որն անորոշու-թյուն է առաջացնում դեկա-նի ընտրության կարգի հարցում:
	Դիտողությունն ընդունվել է:
	Նախագծում կատարվել է համապատասխան փոփոխություն:


























































































































































